
ABSTRAK

Kemajuan teknologi hari ini merupakan sebahagian daripada kesan Revolusi Industri 4.0 yang melibatkan perubahan 
dalam pelbagai aspek hidup manusia termasuk keilmuan dan keperibadian. Mahasiswa Muslim hari ini perlu dilengkapkan 
dengan ilmu dan kemahiran yang sesuai bagi menghadapi cabaran revolusi ini. Di samping itu, keperibadian ummah 
cemerlang yang berdaya saing perlu dibangunkan agar mampu memanfaatkan perkembangan ini selaku khalifah. 
Kajian ini bertujuan untuk menjalankan Analisis Penerokaan Faktor (EFA) dan Analisis Pengesahan Faktor (CFA)bagi 
menguji kesesuaian pemboleh ubah Instrumen Cinta Ilmu dan Keperibadian Ummah Cemerlang. Satu set soal selidik 
diedarkan kepada 415 mahasiswa Muslim dan dianalisis menggunakan ujian analisis pengesahan faktor (CFA) dengan 
bantuan perisisan AMOS Ver.23. Merujuk kepada modifikasi dan nilai goodness of-fit, didapati nilai fit indices adalah 
lebih baik setelah melalui beberapa proses perubahan. Selain itu, ujian kesahan dan kebolehpercayaan turut dilakukan 
terhadap model pengukuran ini. Hasil kajian menunjukkan bahawa model pengukuran cinta ilmu yang sah terdiri 
daripada enam pembolehubah iaitu cinta pembacaan dan motivasi intrinsik yang mewakili cinta ilmu serta ibadah, 
akidah, akhlak terhadap keluarga dan akhlak terhadap masyarakat yang mewakili keperibadian ummah cemerlang.
Analisis ini menunjukkan terdapat hubungan antara cinta ilmu dengan keperibadian ummah cemerlang. Maka, kajian 
ini mengetengahkan keperluan masyarakat dan universiti untuk memberi perhatian kepada usaha menyuburkan budaya 
ilmu mahasiswa dan mengembangkannya supaya nilai-nilai murni ini tidak terhad kepada manfaat individu sahaja 
tetapi juga orang lain.

Kata kunci: Instrumen kajian cinta ilmu; keperibadian ummah cemerlang; cinta pembacaan; motivasi intrinsik; 
Revolusi Industri 4.0 

ABSTRACT

The development of technologies nowadays was the impact for fourth Industrial Revolution. These are affecting humans 
in all aspects of life including the role of the human being itself. Hence, Muslim students need to be equipped with 
the appropriate knowledge and skills to face the challenges of this revolution. Furthermore, they also need to have 
the personalities of excellent ummah in order to gain benefit from this industrial revolution so that will fit the role as 
khalifah (representative of Allah). This instrument entitled Love for Knowledge and Personalities of Excellent Ummah 
was assessed with Exploratory Factor Analysis (EFA) and Confirmatory Factor Analysis (CFA) in determining the 
fitness of the suggested variables. A set of questionnaires distributed to 415 Muslim students and a confirmatory factor 
analysis (CFA) has been done. Initially, the measurement model of love for knowledge and personalities of excellent 
ummah had demonstrated poor-fit indices. However, after undergoing the model modification and goodness-of-fit, 
results for the fit indices for measurement model were found to have been improved. The evaluation on the validity 
and reliability has also been performed for the measurement model. The result shows that the measurement model of 
love for knowledge consisted of six variables namely love of reading and intrinsic motivation that represented the love 
for knowledge as well as ibadah (worship), akidah (faith), akhlak (moral) towards family and akhlak towards society 
represented the personalities of excellent ummah.This finding proved a relationship between love for knowledge and 
personalities of knowledge existed significantly. Thus, the love for knowledge among students should be nurtured by 
society and university so they will promote valuable human lives and the public good at large.

Keywords: Love for knowledge instrument; excellent ummah personality; love of reading; intrinsic motivation; 
Industrial Revolution 4.0



PENGENALAN

Manusia dikurniakan kemampuan menanggapi 
ilmu pengetahuan berbanding makhluk lain. 
Justeru, mereka adalah makhluk yang paling 
layak menjadi pentadbir bumi (al-Qur’an 2:30) 
meskipun pada mereka juga punca kerosakan 
dunia (al-Qur’an 30:41). Melalui ilmu, manusia 
mampu mengubah cara hidup dan interaksi dengan 
masyarakat sekeliling seterusnya berusaha mencapai 
kebahagiaan dalam hidup. Perubahan masyarakat 
pasca moden ditandai dengan kemajuan teknologi 
kesan daripada kekuatan ilmu yang dimiliki. 
Bermula daripada revolusi industri 1.0 pada abad ke-
19, dunia hari ini sedang melalui revolusi industri 4.0 
yang akan menuju kepada revolusi industri 5.0 tidak 
lama lagi. Revolusi industri 4.0 berlaku atas tiga 
ciri utama iaitu teknologi maklumat dan kepintaran 
buatan, inovasi dan keusahawanan, serta data raya 
(Big Data) dan pembelajaran analitikal (Jeschke, 
2015). Ini menunjukkan terdapat keperluan yang 
mendesak dalam menyediakan modal insan yang 
berpengetahuan luas di samping berkemahiran dalam 
bidang masing-masing dan mampu berkomunikasi 
secara efektif menjangkau pengkhususan mereka 
(Boud et al. 2011).

Sewajarnya, kemajuan teknologi ini 
menggalakkan pembelajaran kendiri yang membantu 
mahasiswa untuk membangunkan personaliti 
diri melalui pembacaan dan pencarian bahan 
rujukan ilmiah (Abdullah 2004; Maria et al. 2011). 
Namun dalam keghairahan mengejar keperluan 
revolusi industri ini, perkara yang perlu diambil 
perhatian juga adalah kesan negatif teknologi 
terhadap manusia seperti kebergantungan kepada 
teknologi (Maftukhin, 2015), lemah daya tumpuan, 
pengurangan peranan modal insan serta perubahan 
dalam keperluan pendidikan, cara hidup dan 
berinteraksi (Ali et al. 2017). Perkara ini lebih rumit 
apabilalambakan maklumat mengundang kekeliruan 
dalam masyarakat kerana lemah dalam menganalisis 
(Mohd Farid, 2016). Ini menunjukkan bahawa 
kebolehan membaca dan mendapatkan maklumat 
bukan penanda aras sebenar tahap keilmuan 
masyarakat (Shaharom & Salasiah, 2002). Masalah 
yang timbul ini merupakan kesinambungan daripada 
kelemahan budaya ilmu dalam masyarakat yang 
berpunca daripada sekularisasi sistem pendidikan 
di Malaysia (Wan Mohd Nor, 1995) di samping 
diri pelajar yang tidak jelas tujuan belajarkerana 
bermatlamatkan peperiksaan (Ab. Halim et al. 
2013). Sedangkan dalam Islam, ilmu merupakan 

adalah prasyarat ibadah dan merupakan ibadah yang 
tertinggi (Wan Mohd Nor, 2014). Malah, ilmu juga 
asas kepada taqwa (Sabri 2017).

Berhubung kajian cinta ilmu dalam kalangan 
masyarakat Muslim, tinjauan literatur mendapati 
tidak banyak kajian bersifat empirikal dilakukan. Para 
pengkaji didapati cenderung untuk mengenal pasti 
dan menganalisis perkara berkaitan kecemerlangan 
akademik para pelajar dari segi faktor mendorong 
(Arham et al. 2006; Baharin et al. 2006; Azmahani et 
al. 2006) dan gaya pembelajaran mereka (Che Ghani 
et al. 2016; Nur Sofuroh et al. 2006; Mohd Safarin et 
al. 2005). Namun, Syaidatun et al. (2017) merupakan 
pengkaji yang telah membina instrumen ciri-ciri 
pencinta ilmu dengan fokus kepada mahasiswa 
Muslim di Malaysia. Hal ini berbeza di Barat, 
beberapa pengkaji telah mendahului dalam kajian 
secara empirikal berhubung cinta pembelajaran 
seperti Guglielmino (1997) yang membangunkan 
skala pengukuran pembelajaran kendiri, Mc Farlane 
(2003) yang menentukan definisi serta indikator 
bagi cinta pembelajaran, Mason (2008) yang 
mengemukakan ciri-ciri cinta pembelajaran sebagai 
motivasi intrinsik, pencarian kepuasan dan inovatif 
global. Begitu juga dengan Koropchak (2013) yang 
mengkaji kecintaan kepada pembelajaran dalam 
kalangan kelas pekerja British. 

Manakala kajian berkaitan pembinaan instrumen 
dalam mengukur keperibadian adalah seperti 
Inventori Personaliti Muslim (Jamiah 2005), Muslim 
Religiosity-Personality Inventory (Krauss et al. 
2005), Skala Penghayatan Pendidikan Islam (Azma 
2006), Inventori Penghayatan Akhlak Pelajar (Azhar 
2006), Inventori Personaliti Ummatik (Nooraini 
2008; 2011a; 2011b), Inventori Pentaksiran Akhlak 
Berasaskan Rakan Sebaya (Ajmaain@Jimaain, 
2012) dan Inventori Penghayatan Akidah (Norsaleha 
2015). Selain itu, terdapat juga kajian yang menilai 
tahap penghayatan agama (Rohana et al. 2016), 
kajian berhubung personaliti (Nurwahidah et al. 
2013; Elmi & Zainab 2015), persepsi penghayatan 
akhlak Islam (Sarimah et al. 2011) serta hubungan 
antara religiositi dan pembelajaran (Fatanah 1997; 
Nooraini 2009; Salasiah Hanin et al. 2012). Kajian 
juga telah dilakukan berhubung kesan personaliti 
terhadap prestasi seseorang dalam kehidupan 
seharian (Nurul Hudani et al. 2015; Buerah & 
Zoolhilmi 2015)

 Maka, kajian ini adalah bertujuan untuk 
membina model cinta ilmu yang berasaskan 
keperibadian ummah cemerlang. Ini adalah kerana 
dua elemen utama bagi manusia cemerlang adalah 



keperibadian diri dan keintelektualan akal fikir 
(Khairiah, 2017) sebagaimana juga ciri utama Ulu 
al-Albab yang dinyatakan dalam al-Quran (al-Quran 
2:179, al-Quran 39:9; Rahmat 2007; Faszly et al. 
2014; Elmi & Zainab 2015; Eko 2017; Muhammad 
Musta’in 2017). Ummah cemerlang terdiri daripada 
individu yang beriman kepada Allah SWT, menyeru 
kepada perkara makruf dan mencegah kemungkaran 
(al-Quran, 3:110). Di samping itu, mereka juga 
mempunyai keperibadian yang seimbang dan 
sederhana (al-Quran 2:143) serta berusaha 
menegakkan keadilan (al-Quran 5:3). Ini adalah 
sesuai dengan tujuan ilmu menurut al-Attas (1981) 
iaitu melahirkan manusia yang baik. 

Ringkasnya, keperibadian yang cemerlang 
diterjemahkan sebagai mereka yang mencapai 
darjat taqwa melalui penghayatan Islam, Iman dan 
Ihsan atau juga disebut sebagai Ibadah, Akidah dan 
Akhlak (Azma 2006). Pembangunan manusia yang 
seimbang dari aspek fizikal, mental, keperibadian 
dan spiritual ini penting bagi memastikan keupayaan 
mereka dalam mengurus diri, keluarga, rakan-rakan, 
kerjaya, kehidupan dan juga ibadah. Keperibadian 
ummah begini merupakan satu kemestian kerana 
padanya terdapat satu sistem hubungan sosial yang 
bermakna dengan erti kata menyumbang ke arah 
kemaslahatan dunia sama ada masyarakat sekeliling 
juga alam sejagat. Ia adalah satu bentuk penunaian 
amanah yang diberikan dalam bentuk kehidupan, 
kebijaksanaan, kuasa dan harta (Nooraini 2014). 
Tambahan pula, manusia mempunyai ciri saling 
mempengaruhi antara satu sama lain dengan 
pelbagai tujuan termasuk dalam pembangunan 
sebuah peradaban (Khairiah 2017).

Dalam tujuan pembinaan Model Persamaan 
Struktural, langkah awal yang perlu dilakukan 
adalah Analisis Kesahan Faktor (CFA) di mana 
model yang dicadangkan akan diuji dari aspek 
kesepadanannya dengan data yang dikumpul. 
Ukuran kesepadanan adalah berdasarkan kepada 
goodness-of-fit yang digariskan oleh para pengkaji. 
Jika indeks kesepadanan tidak dicapai, maka 
item yang lemah perlu dibuang atau dikorelasi 
berdasarkan Modification Indices (M.I). Ini bertujuan 
menunjukkan kebolehpercayaan model persamaan 
structural berdasarkan sejauh mana kebolehpercayaan 
pemboleh ubah-pemboleh ubah indikator mewakili 
konsep pemboleh ubah pendamnya (latent variable) 
dalam model pengukuran (Hair et al. 2014). Analisis 
ini juga digunakan untuk kesahan konvergen dan 
kebolehpercayaan konstruk. 

METODOLOGI

Kajian bersifat kuantitatif telah dilakukan 
menggunakan set soal selidik yang diubahsuai 
daripada instrumen sedia ada. Sampel diambil 
menggunakan teknik persampelan berkelompok 
dalam kalangan mahasiswa universiti. Daripada 
20 universiti awam (jpt.mohe.gov.my), empat 
telah dipilih iaitu Universiti Kebangsaan Malaysia, 
Universiti Teknologi Mara, Universiti Malaya 
dan Universiti Sains Islam Malaysia. Selain itu, 
tiga daripada universiti swasta di Selangor iaitu 
Universiti Tenaga Nasional, Universiti Kuala 
Lumpur dan Management and Science University 
telah dipilih sebagai sampel daripada 22 buah 
universiti yang ada di negeri tersebut (jpt.mohe.gov.
my). Bagi tujuan analisis SEM, jumlah responden 
yang dicadangkan adalah antara 200 hingga 500 
(Chua 2013). Bagi kajian ini, seramai 415 orang 
mahasiswa telah menjadi peserta kajian. Bilangan ini 
dianggap mewakili mahasiswa berdasarkan jumlah 
pelajar di universiti awam adalah seramai 490, 933 
orang dan universiti swasta seramai 264, 946 orang 
di seluruh negara (Statistik Pendidikan Tinggi 2017, 
Kementerian Pengajian Tinggi).

Soal selidik terdiri daripada empat bahagian di 
mana Bahagian A adalah berkisar ciri-ciri pencinta 
ilmu, bahagian B adalah keperibadian ummah 
cemerlang (ibadah dan akidah) manakala bahagian C 
adalah keperibadian ummah cemerlang (akhlak) dan 
bahagian D adalah demografi responden. Item dalam 
soal selidik diadaptasi daripada Instrumen Kajian 
Ciri-Ciri Pencinta Ilmu (Syaidatun et al. 2017) dan 
Inventori Personaliti Ummatik (Nooraini 2008).

Dari segi kesahan, soal selidik ini telah 
menjalani kesahan muka dan kandungan melalui 
penilaian empat orang pakar bidang. Manakala dari 
segi kebolehpercayaan, kajian rintis dan analisis 
Cronbach Alpha menunjukkan nilai 0.905 bagi 
konstruk cinta ilmu dan 0.931 bagi keperibadian 
ummah cemerlang. Ini menunjukkan instrumen 
kajian memiliki kebolehpercayaan yang baik (Pallant 
2007; Lay & Chwee 2014; Hair et al. 2014). 

Menurut Analisa Penerokaan Faktor (APF) bagi 
konstruk Cinta Ilmu (Jadual 1), ia menunjukkan nilai 
pemberat bagi setiap item yang terbahagi kepada 
enam.  Berdasarkan enam faktor ini, beberapa item 
telah dihazafkan bagi menentukan tiada pertindihan 
faktor di antara satu sub-konstruk dengan sub-
konstruk yang lain. Walaubagaimanapun, berikutan 
dari data yang diterima, pemberat faktor diambil 
dari 0.400 hingga 0.700 (Howard 2016) dengan 
mengambil kira nilai Kaiser-Meyer-Olkin (Ukuran 
Kesesuaian Persampelan) = .890, p = 0.000.



JADUAL 1. Analisa Penerokaan Faktor Konstruk Cinta Ilmu

Item
Rotated Factor Matrixa

1 2 3 4 5 6 Dimensi
A22 .691

Motivasi Ekstrinsik
 A23 .665
A21 .631
A24 .614
A1 .707

Cinta Pembacaan
A2 .651

A3 .619
A4 .518
A7 .740

Cinta Penulisan
A8 .625

A5 .544
A6 .426

A14 .612
A15 .593 Cinta Kebenaran dan Keadilan
A13 .439
A16 .200
A20 .682

Motivasi Intrinsik
A17 .656
A18 .516
A19 .449
A9 .596

Cinta Kebenaran dan Keadilan
A10 .505
A11 .454
A12 .181

Extraction Method: Principal Axis Factoring. 
Rotation Method: Varimax with Kaiser Normalization.
a. Rotation converged in 7 iterations.

JADUAL 2. Analisa Penerokaan Faktor Konstruk Cinta Ilmu

Item
Rotated Factor Matrixa

1 2 Dimensi

B3 .817

Ibadah 

B4 .720

B2 .719
B5 .708
B6 .669
B1 .500

Kostruk ibadah dan akidah juga telah dikenalpasti 
dengan nilai faktor yang konsisten di mana tiada 
tindanan yang berlaku antara itemyang mengukur 
kedua-dua konstruk (Jadual 2).  Konstruk ibadah 

terdiri dari enam item dan begitu juga dengan 
itemyang mengukur konstruk akidah (Kaiser-Meyer-
Olkin= .868, p = 0.000).

bersambung...



B11 .855

Akidah

B10 .793

B12 .786
B9 .591
B8 .497
B7 .466

Extraction Method: Principal Axis Factoring. 
Rotation Method: Varimax with Kaiser Normalization.
a. Rotation converged in 3 iterations.

Berdasarkan nilai pemberat APK konstrukakhlak, 
terdapat empat faktor yang diberi nama akhlak 

kepada diri, keluarga, rakan, dan masyarakat (Kaiser-
Meyer-Olkin= .909, p = 0.000).

JADUAL 3. Analisa Penerokaan Faktor Konstruk Akhlak

Item
Rotated Factor Matrixa

1 2 3 4 Dimensi
C12 0.710

Akhlak kepada keluarga

C10 0.670    
C9 0.622    
C8 0.563    
C7 0.599    
C11 0.561    
C6 0.506   

Akhlak kepada diri

C5 0.482   
C2 0.446   
C4 0.411   
C1 0.408   
C3 0.371   
C13  0.624  

Akhlak kepada rakan

C15   0.606  
C18   0.582  
C16   0.568  
C17   0.565  
C14   0.484  
C24    0.762

Akhlak kepada masyarakat

C22    0.661
C23    0.551
C21    0.507
C20    0.416
C19   0.336

Extraction Method: Principal Axis Factoring.  
Rotation Method: Varimax with Kaiser Normalization.
a. Rotation converged in 21 iterations.

...sambungan

DAPATAN

Bagi menjalankan CFA, terdapat tiga langkah 
yang perlu dilakukan iaitu menguji kesepadanan 
model dengan mengukur indeks kesepadanan dan 
menilai factor loadings bagi setiap indikator yang 

digunakan, menentukan kesahan konvergen serta 
menilai kebolehpercayaan konstruk kajian. Indeks 
kesepadanan adalah seperti yang dicadangkan oleh 
pengkaji manakala nilai factor loadings mestilah 
lebih daripada 0.5 (Hair et al. 2014), positif dan tidak 
lebih daripada 1.0. 



CFA CINTA ILMU

Bagi konstruk cinta ilmu, ujian CFA tidak dapat 
dijalankan secara keseluruhan mewakili konstruk 
itu sendiri memandangkan ujian yang dilakukan 
berakhir dengan nilai factor loadings dan indeks 
kesepadanan yang tidak mencapai tahap minimum. 

CINTA PEMBACAAN

Konstruk cinta pembacaan terdiri daripada empat 
item. Hasil analisis adalah seperti Rajah 1. Didapati 
indeks kesepadanan yang telah ditetapkan telah 
tercapai.

RAJAH 1. CFA cinta pembacaan

CINTA PENULISAN

Konstruk penulisan terdiri daripada empat item. 
Setelah CFA dilakukan, didapati indeks kesepadanan 
yang ditetapkan tidak dicapai. Maka, setelah 
merujuk Modification Indices, item A6 perlu dibuang 
menjadikan item bagi konstruk ini hanyalah tiga 
item iaitu A5, A7 dan A8. Rajah 2 memaparkan hasil 
CFA cinta penulisan setelah dimodifikasi.

RAJAH 2. CFA cinta penulisan setelah dimodifikasi

Oleh itu, kajian ini telah menguji elemen cinta ilmu 
secara berasingan bagi menentukan kesahan faktor 
setiap daripadanya iaitu pembacaan, penulisan, 
berfikir dan diskusi, cinta kebenaran dan keadilan, 
motivasi intrinsik dan motivasi ekstrinsik. Berikut 
adalah dapatan CFA bagi setiap item.



CINTA BERFIKIR DAN DISKUSI

Konstruk cinta berfikir dan diskusi terdiri daripada 
empat item. Hasil CFA mendapati indeks kesepadanan 
telah dicapai. Namun begitu, item A12 perlu dibuang 

kerana nilai factor loadings berada di bawah 0.5. 
Setelah modifikasi dilakukan, indeks kesepadanan 
telah dicapai menjadikan item yang tinggal adalah 
A9, A10 dan A11 seperti dalam Rajah 3.

RAJAH 3. CFA cinta berfikir dan diskusi setelah dimodifikasi

CINTA KEBENARAN DAN KEADILAN

Konstruk ini terdiri daripada empat item. Hasil CFA 
mendapati indeks kesepadanan tidak dicapai di 

samping mempunyai item yang nilai factor loadings 
berada di bawah 0.5. Justeru, item A16 telah dibuang 
menjadikan jumlah item berbaki adalah sebanyak 
tiga item seperti dalam Rajah 4.

RAJAH 4. CFA cinta kebenaran dan keadilan setelah dimodifikasi



RAJAH 5. CFA motivasi intrinsik

RAJAH 6. CFA motivasi ekstrinsik setelah dimodifikasi

MOTIVASI INTRINSIK

Konstruk ini diwakili oleh empat item. Hasil CFA 
mendapati indeks kesepadanan telah dicapai dengan 

setiap item memiliki nilai factor loadings di atas 
0.5. Maka, keempat-empat item dikekalkan seperti 
dalam Rajah 5.

MOTIVASI EKSTRINSIK

Konstruk ini memiliki empat item. Hasil CFA 
mendapati indeks kesepadanan tidak dicapai. 

Maka, berdasarkan Modification Indices, item A22 
telah dibuang. Rajah 6 menunjukkan CFA motivasi 
ekstrinsik setelah dimodifikasi.



CFA UMMAH CEMERLANG

Ummah cemerlang terdiri daripada tiga konstruk 
iaitu ibadah, akidah dan akhlak. Berikut adalah 
dapatan CFA bagi setiap konstruk.

CFA IBADAH

Konstruk ini diwakili oleh enam item. Hasil CFA 
menunjukkan indeks kesepadanan tidak dicapai. 
Satu semi satu item dibuang iaitu B1, B2 dan B4 
menjadikan tiga item berbaki. Rajah 7 menunjukkan 
CFA ibadah setelah dimodifikasi.

RAJAH 7. CFA ibadah setelah dimodifikasi

CFA AKIDAH

Konstruk ini diwakili oleh enam item. Hasil CFA 
menunjukkan item B7 dan B8 mempunyai nilai 
factor loadings di bawah 0.5. Maka, kedua-dua 

item dibuang. Setelah itu, CFA dijalankan sekali 
lagi mendapati indeks kesepadanan tidak dicapai. 
Dengan merujuk kepada Modification Indices, B9 
perlu dibuang. Hasilnya, konstruk ini mempunyai 
tiga item seperti dalam Rajah 8.

RAJAH 8. CFA akidah setelah dimodifikasi



Bagi konsep ummah cemerlang, second order 
CFA dijalankan dengan tujuan meramal kesan 
sub konstruk ke atas konstruk utama. Ramalan 
dilakukan dengan menghubungkan antara konstruk 
utama kepada semua sub konstruknya menggunakan 
anak panah berkepala satu (single headed arrow). 
Tujuannya untuk meramal factor loading konstruk 
utama ke atas semua sub konstruknya untuk 
mengesahkan kesepadanan antara second order 
constructs ke atas sub konstruk (Zainudin 2012).

Justeru, konstruk utama iaitu ummah cemerlang 
dimasukkan ke dalam model pengukuran ini dan ujian 
dilakukan bagi melihat factor loading bagi ummah 

CFA AKHLAK

Ukuran akhlak terdiri daripada konstruk akhlak 
dengan diri, akhlak dengan keluarga, akhlak dengan 
rakan dan akhlak dengan masyarakat. Bagi konstruk 
ini, pooled CFA dijalankan dengan mengakses dan 
mengesahkan model pengukuran lebih daripada satu 
konstruk latent dalam satu masa (Zainudin 2013). 
Maka, CFA dijalankan ke atas semua konstruk yang 
dinyatakan dengan setiap daripadanya mengandungi 

enam item. Hasil menunjukkan indeks kesepadanan 
tidak mencapai tahap yang diperlukan di samping 
mempunyai item yang bernilai factor loadings 
bawah daripada 0.5. Untuk itu, item C4, C12 dan 
C21 telah dibuang. Namun, indeks kesepadanan 
didapati masih belum dicapai. Maka, item yang 
berada di bawah 0.6 telah dibuang (Zainudin 2013) 
iaitu C5, C6, C7, C11, C16, C17, C19 dan C20. 
Hasilnya adalah seperti dalam Rajah 9.

RAJAH 9. CFA akhlak setelah dimodifikasi

cemerlang. Dapatan adalah seperti dalam Rajah 10. 
Berdasarkan fit indices, konstruk ummah cemerlang 
adalah sepadan dengan ketiga-tiga sub konstruk. Factor 
loading bagi ummah cemerlang ke atas ibadah adalah 
0.59, akidah 0.47, akhlak kepada keluarga 0.80 dan 
akhlak kepada masyarakat 0.60. Manakala nilai R2 bagi 
akidah adalah sederhana (0.22) tetapi bagi tiga konstruk 
yang lain, nilai R2 yang diperolehi adalah besar iaitu 0.35 
(ibadah), 0.63 (akhlak kepada keluarga) dan 0.36 (akhlak 
kepada masyarakat). Ini menunjukkan sumbangan ummah 
cemerlang ke atas ketiga-tiga konstruk adalah baik dan 
menyokong model yang menyatakan ummah cemerlang 
terdiri daripada kesemua sub konstruk ini.



RAJAH 10. Hasil second order CFA bagi ummah cemerlang

Seterusnya, ujian path analysis dilakukan bagi 
melihat kesan ummah cemerlang ke atas semua sub 

konstruknya. Dapatan ditunjukkan dalam Jadual 4.

JADUAL 4. Hasil ujian path analysis

Estimate S.E. C.R. p Keputusan

C. Ibadah  Ummah Cemerlang 1.000

C. Akidah  Ummah Cemerlang .551 .095 5.819 .000 Signifikan

Akh. Keluarga  Ummah Cemerlang 1.193 .181 6.573 .000 Signifikan

Akh. Masyarakat  Ummah Cemerlang 1.067 .108 6.358 .000 Signifikan
Sumber: Analisis AMOS

Jadual ini menunjukkan kesan ummah cemerlang 
ke atas semua sub konstruk adalah signifikan.

KESAHAN KONVERGEN, 
KEBOLEHPERCAYAAN DAN KESAHAN 

DISKRIMINAN

Setelah CFA dilakukan ke atas setiap konstruk, 
langkah seterusnya adalah mengenal pasti kesahan 

konvergen. Ia dilakukan dengan dua cara iaitu nilai 
factor loadings mesti lebih daripada 0.5 (Hair et 
al. 2014; Byrne, 2010) dan nilai AVE mesti lebih 
besar daripada r2 (Fornell & Larcker, 1981). Jadual 5 
menunjukkan hasil analisis kesahan konvergen.



JADUAL 5. Kesahan konvergen kajian

Konstruk Nilai AVE Status
Cinta Ilmu Cinta Pembacaan 0.464 Tidak sah

Cinta Penulisan 0.454 Tidak sah
Cinta Berfikir dan Diskusi 0.357 Tidak sah
Cinta Kebenaran dan Keadilan 0.453 Tidak sah
Cinta Motivasi Intrinsik 0.47 Tidak sah
Cinta Motivasi Ekstrinsik 0.483 Tidak sah

Ummah Cemerlang Ibadah 0.622 Sah
Akidah 0.79 Sah
Akhlak diri 0.495 Tidak sah
Akhlak keluarga 0.64 Sah
Akhlak rakan 0.371 Tidak sah
Akhlak masyarakat 0.509 Sah

Sumber: Analisis AMOS

Setelah mendapati indikator bagi konstruk cinta 
ilmu kesemuanya tidak sah, maka pengkaji telah 
mengambil langkah melakukan CFA sekali lagi ke 
atas konstruk yang mempunyai empat item iaitu 

cinta pembacaan dan cinta motivasi intrinsik. Untuk 
kali ini, item yang mempunyai factor loading kurang 
daripada 0.6 dibuang. Maka, dapatan analisis adalah 
seperti dalam Rajah 11 dan 12.

RAJAH 11. CFA cinta pembacaan setelah dimodifikasi



RAJAH 12. CFA motivasi intrinsik setelah dimodifikasi

Setelah itu, ujian kesahan konvergen dilakukan 
semula dan mendapat hasil baru yang lebih baik 

seperti dalam Jadual 6.

JADUAL 6. Kesahan konvergen kajian

Konstruk Nilai AVE Status
Cinta Ilmu Cinta Pembacaan 0.509 Sah

Cinta Penulisan 0.454 Tidak sah
Cinta Berfikir dan Diskusi 0.357 Tidak sah
Cinta Kebenaran dan Keadilan 0.453 Tidak sah
Cinta Motivasi Intrinsik 0.512 Sah
Cinta Motivasi Ekstrinsik 0.483 Tidak sah

Ummah Cemerlang Ibadah 0.622 Sah
Akidah 0.79 Sah
Akhlak diri 0.495 Tidak sah
Akhlak keluarga 0.64 Sah
Akhlak rakan 0.371 Tidak sah
Akhlak masyarakat 0.509 Sah

Sumber: Analisis AMOS

Ini menunjukkan cinta ilmu diwakili oleh 
konstruk cinta pembacaan dan motivasi intrinsik 
manakala keperibadian ummah cemerlang diwakili 
oleh konstruk ibadah, akidah, akhlak dengan 

keluarga dan akhlak dengan masyarakat. Seterusnya, 
ujian kebolehpercayaan konstruk dilakukan dengan 
merujuk kepada nilai CR (Construct Reliability). 
Dapatan adalah seperti dalam Jadual 7.



JADUAL 7. Kebolehpercayaan konstruk

Konstruk Nilai CR Tafsiran
Cinta Ilmu Cinta Pembacaan 0.755 Baik

Cinta Penulisan 0.710 Baik
Cinta Berfikir dan Diskusi 0.624 Baik
Cinta Kebenaran dan Keadilan 0.709 Baik
Cinta Motivasi Intrinsik 0.758 Baik
Cinta Motivasi Ekstrinsik 0.736 Baik

Ummah Cemerlang Ibadah 0.831 Sangat baik
Akidah 0.876 Sangat baik
Akhlak diri 0.746 Baik
Akhlak keluarga 0.820 Sangat baik
Akhlak rakan 0.700 Baik
Akhlak masyarakat 0.753 Baik

Dapatan ini adalah setanding dengan analisis 
Cronbach Alpha di mana nilai>.7 ditafsirkan sebagai 
memiliki kebolehpercayaan yang baik dan diterima (Hair 
et al. 2014). Setelah itu, ujian pengesahan diskriminan 
dilakukan kepada kesemua konstruk yang terlibat. 
Pengesahan diskriminan boleh dinilai melalui dua kaedah 
iaitu korelasi dan bandingan nilai AVE dan r2. Ujian ini 
bagi menentukan sejauh mana satu konstruk benar-benar 

berbeza daripada konstruk yang lain (Hair et al. 2014). 
Nilai AVE yang lebih besar daripada r2 menunjukkan 
item terlibat boleh berdiri dengan sendiri berbanding 
jika sebaliknya. Hasil keputusan pengesahan diskriminan 
dapat dilihat seperti Jadual 8 di bawah. Didapati 
hubungan antara kesemua konstruk mempunyai kesahan 
diskriminan yang sah.

JADUAL 8. Kesahan Diskriminan Kajian pada Nisbah Kritikal (CR), Nilai Bersama Maksimum dan Purata Nilai 
Bersama bagi Setiap Konstruk

Konstruk CR MSV ASV CB CMI MI MA AK AM

CB 0.75 0.08 0.02 0.50
CM 0.75 0.02 0.03 0.29 0.50
MI 0.83 0.03 0.01 0.12 0.06 0.62
MA 0.87 0.02 0.01 0.04 0.16 0.09 0.69
AK 0.82 0.03 0.03 0.02 0.14 0.18 0.16 0.60
AM 0.75 0.02 0.02 0.02 0.06 0.16 0.03 0.24 0.50

Nota: CB: Cinta Pembacaan; CMI: Cinta Motivasi Intrinsik; MI: Muslim Ibadah; MA: Muslim Akidah; AK: Akhlak 
dengan Keluarga; AM: Akhlak dengan Masyarakat

PERBINCANGAN, IMPLIKASI DAN 
RUMUSAN

Hasil daripada ujian CFA ini menunjukkan model 
kajian ini adalah sepadan berdasarkan empat fit 
indices, namun daripada 12 konstruk yang diuji 
terdapat enam yang mencapai kesahan konvergen 
iaitu cinta pembacaan dan motivasi intrinsik 
yang mewakili cinta ilmu serta ibadah, akidah, 
akhlak kepada keluarga dan masyarakat mewakili 
keperibadian ummah cemerlang. Dari sudut 
kebolehpercayaan, kesemua konstruk adalah boleh 
dipercayai. Justeru, model ini adalah sah dan boleh 
dimajukan sebagai model pengukuran sebelum 
pembinaan Model Persamaan Struktural bagi kajian 
cinta ilmu ini.

Dapatan kajian ini telah memperkayakan dapatan 
terdahulu dari sudut cinta kepada ilmu dalam kalangan 
Muslim (Zahrin et al. 2019a; Zahrin et al. 2019b). 
Dapatan ini juga membuktikan kepentingan membaca 
bagi seorang mahasiswa dalam memupuk kecintaan 
kepada ilmu pengetahuan sebagaimana yang difahami 
daripada kalimah Iqra’ (bacalah!) dalam wahyu pertama 
(al-Quran, 98:1). Aktiviti ini tidak terhad kepada bahan 
bertulis tetapi turut meliputi aktiviti pencerapan dan 
pemerhatian alam (Marzukai 1994). Dalam dunia digital 
hari ini, konsep pembacaan perlu dikembangkan. Tidak 
lagi terhad kepada bahan bercetak tetapi turut meliputi 
pembacaan atas talian. Maka, tenaga pengajar perlu 
memanfaatkannya sebagai wadah dalam pengajaran dan 
pembelajaran di samping menggalakkan para pelajar 
untuk memuat naik hasil penulisan mereka sendiri 
(Cremin 2011; Herkman & Vainikka 2014). Sehubungan 



itu, pemilihan bahan bacaan adalah perkara yang perlu 
diberikan perhatian bagi memelihara kualiti keilmuan 
mahasiswa (Yusof & Mohd Sahlan 2010; Shaharom & 
Salasiah 2002).

Tambahan pula, membaca merupakan asas penting 
dalam menghasilkan penulisan ilmiah yang bermutu. Ia 
adalah kemahiran yang mesti ada pada pelajar institut 
pengajian tinggi (Pineteh, 2014; Chokwe, 2013) dan para 
ilmuwan (Abu Hassan 2006; Fairbairn & Fairbairn 2011; 
Maftukhin 2015) bagi membolehkan idea dan pemikiran 
diekspresikan melalui penulisan yang berkualiti. Selain 
itu, peranan motivasi intrinsik dalam cinta ilmu juga 
perlu dicambahkan kerana tindakan seseorang adalah 
bergantung kepada dorongan dalaman di samping faktor 
luaran. Ini adalah selari dengan kajian Guglielmino (1997) 
dan Mason (2008) yang menegaskan motivasi intrinsik 
mempunyai hubungan langsung dengan cinta ilmu dan 
pembelajaran. McFarlane (2003) mencirikan golongan 
yang mencintai pembelajaran sebagai mereka yang 
bersedia menghadapi kesukaran dalam pembelajaran, 
inginkan perubahan pada diri diri, cenderung kepada 
cabaran yang berjaya dan merasai keseronokan dalam 
belajar.

Motivasi intrinsik dalam menuntut ilmu akan wujud 
apabila seorang Muslim mengetahui tujuan ilmu dan 
kepentingannya dalam Islam (Hasnan 2008). Justeru, 
dorongan untuk mencintai ilmu turut mempunyai 
hubungan dengan keperibadian ummah cemerlang yang 
terdiri daripada ibadah, akidah dan akhlak. Ini menepati 
peranan ilmu sebagai wasilah dalam membangunkan 
keluhuran nilai-nilai kemanusiaan (Maftukhin 2015). 
Mereka yang benar-benar mencintai ilmu sentiasa 
berusaha mencari makna dalam setiap ilmu yang dipelajari 
(Bain 2012). Makna ilmu yang hanya boleh dirasai oleh 
hati ini perlu kepada penyucian jiwa secara berterusan 
dalam diri penuntut ilmu (H. Imam 2003; Muhammad 
Nuruddin 2012). Hasil daripada penghayatan ilmu dan 
amal ini ialah akhlak yang terzahir ketika bermuamalah 
dengan masyarakat sekeliling (Azma 2006). Penghayatan 
agama yang baik menghindarkan seseorang daripada 
terjerumus dalam gejala sosial (Siti Aishah & Sidar 
Nasrin, 2016; Noor Hayati,2016). Keimanan yang tulus 
kepada Allah SWT akan membebaskan jiwa manusia 
daripada ketundukan kepada hamba. Ia juga merupakan 
faktor pendorong kepada ummah dalam melakukan 
amar macruf nahi munkar yang merupakan ciri utama 
kecemerlangan (HAMKA, 1987). Akidah juga menjadi 
faktor keikhlasan niat (Hasnan 2010), menimbulkan rasa 
kebersamaan dalam masyarakat seIslam (Siddiq, 2014) 
dan takut terhadap azab Allah SWT (al-Quran 65:10).

Keutuhan iman ini juga bertindak sebagai faktor 
kawalan diri pelajar menghasilkan keperibadian yang 
disenangi oleh rakan-rakan lain (Dellen et al. 2017). 
Justeru untuk mendapatkan penghayatan, ia perlu 
didahului dengan ilmu berkaitannya serta amalan secara 
berterusan. Ilmu berperanan dalam menjelaskan erti 
akhlak dan kaedah untuk mengenal pasti perbezaan antara 
akhlak mulia dengan sebaliknya (Hasnan 2008). Tiga 

tonggak utama Islam iniiaitu ibadah, akidah dan akhlak 
perlu disuburkan dalam diri mahasiswa agar mereka 
berupaya menghadapi cabaran revolusi industri daripada 
segenap aspek. Meskipun perkembangan teknologi ini 
bertujuan memenuhi kehendak manusia sejagat, seorang 
Muslim perlu sedar peranannya sebagai khalifah dalam 
mencorakkan teknologi yang dimiliki. Modal insan masa 
hadapan perlu mempunyai ilmu dan psikologi yang 
kukuh kerana mereka yang bakal berinteraksi secara 
langsung dengan faktor modal, material, metode dan 
mesin. Justeru, kualiti ummah pada hakikatnya adalah 
yang paling penting dalam pembangunan negara yang 
seimbang (Nurul Hudani et al. 2015; Khairiah 2017).

Namun begitu, elemen cinta ilmu yang lain tidak 
wajar diabaikan begitu sahaja. Elemen seperti berfikir, 
cintakan kebenaran dan keadilan dan motivasi ekstrinsik 
perlu diperkasa lagi. Kesedaran mahasiswa yang rendah 
berkaitan tiga elemen ini merupakan faktor ia tidak sah 
untuk dimasukkan sebagai elemen model dalam SEM. 
Sedangkan kesemuanya adalah perkara yang berkait 
dengan kecintaan kepada ilmu dan aplikasinya dalam 
kehidupan. Selain itu, aspek akhlak dengan diri dan 
akhlak dengan rakan juga perlu diberikan perhatian oleh 
para mahasiswa dalam menyuburkan lagi keperibadian 
ummah cemerlang dalam diri mereka. Pemerkasaan 
akhlak boleh dilakukan dengan melihat semula kepada 
sistem pendidikan. Perubahan sosial yang berlaku dengan 
begitu cepat menyumbang kepada perubahan budaya 
khususnya aspek kognitif dan emosi mahasiswa. Hanya 
dengan memiliki peribadi yang utuh, mahasiswa mampu 
menjadi modal insan yang berperanan sebagai peneraju 
tamadun pada masa akan datang. Atas dasar ini, peranan 
pusat pengajian amat penting dalam pembentukan 
peribadi pelajar dengan menjadikan nilai agama sebagai 
dasar (Hairol Anuar et al. 2021)

Tambahan pula, aspek akhlak dengan orang 
sekeliling sama ada rakan mahupun masyarakat secara 
umum termasuk dalam salah satu bentuk penanda aras 
tahap kecerdasan emosi seseorang. Kecerdasan emosi 
mempunyai hubungan dengan kualiti diri seseorang. 
Mahasiswa yang berupaya menguruskan dan mengenal 
emosi dirinya, boleh memotivasikan diri dengan baik, 
mengenal emosi orang lain dan berinteraksi dengan orang 
lain secara baik mempunyai kecerdasan emosi yang baik 
(Syahraini et al. 2020). Kemahiran ini boleh dipupuk 
dan dilatih semasa melalui pengajian di peringkat tinggi 
dengan cara meningkatkan kesedaran dalaman melalui 
penyuburan akidah dan keterlibatan dengan aktiviti 
kokurikulum serta kemasyarakatan. 

Pendekatan ini juga dicadangkan oleh Tutuk (2020) 
apabila membincangkan kepentingan pendidikan 
humanistik diterapkan di sekolah sebagai langkah 
untuk menyediakan generasi hadapan yang berani dan 
berintegriti. Kedua-dua pihak iaitu pelajar dan pusat 
pengajian perlu berganding bahu dalam menjayakan usaha 
ini dengan meningkatkan motivasi diri untuk berubah ke 
arah kebaikan. Apabila semua mempunyai satu misi, visi, 
penetapan fikiran dan matlamat, barulah usaha untuk 



membudayakan cinta ilmu dalam masyarakat dapat 
disebarluaskan. Maka, berdasarkan indikator model yang 
dicadangkan dan disahkan dalam kajian ini dirumuskan 
bahawa hanya melalui ilmu dan iman, kredibiliti dan 
kualiti mahasiswa dapat ditingkatkan. Hasrat ini tentunya 
perlu kerjasama daripada semua pihak khususnya 
universiti dan disokong oleh masyarakat sekeliling. 

